
La Ministre de l’Intérieur 
à 

Monsieur le Ministre aux Relations avec 
le Parlement 

 
 
 
 

Luxembourg, le 12 octobre 2021 
 

 
 
 
Objet : Question parlementaire n°4994 du 21 septembre 2021 des honorables Députés Jeff 

Engelen et Fernand Kartheiser concernant la déclaration d'arrivée  
                      
 
Monsieur le Ministre, 
 
J’ai l’honneur de vous faire parvenir en annexe la réponse à la question parlementaire sous 
rubrique.  
 
Veuillez agréer, Monsieur le Ministre, l’expression de ma haute considération. 
 
 
 

La Ministre de l’Intérieur 
 
 
 
 
 

  Taina Bofferding 
 
 

 
 

N° 4994 
Reçue le 12.10.2021



Äntwert vun der Madamm Inneministesch, Taina Bofferding, op d’parlamentaresch Fro n°4994 vun 
den honorabelen Deputéierte Jeff Engelen a Fernand Kartheiser zum Sujet “Déclaration d'arrivée” 

 
D’Gemenge versichen, de Moment vun der Aschreiwung an de Populatiounsregëster souwäit wéi 
méiglech ze vermeiden, dass Inscriptioune stattfannen, déi net der Realitéit entspriechen, an dofir 
ginn déi Piècen a Preuvë gefrot, déi den honorabelen Deputéierte selwer a senger Fro opgelëscht an 
um Site “guichet.lu” recherchéiert huet.   

Verschidde Gemenge verlaange bei der Deklaratioun d’Presentatioun vun engem Notairesakt, engem 
Contrat de bail oder engem “Certificat d’hébergement”, am Fall, wou eng Persoun sech op der Adress 
vun enger anerer umellt.    

D’Regierung selwer huet keng Kenntnis vun Abusen, an et sinn hir och keng vun de Gemenge 
rapportéiert ginn. Dat ofgeännert Gesetz vum 19. Juni 2013 iwwert d’Identifikatioun vu physesche 
Persounen an d’Aschreiwungen an de Populatiounsregëster gëtt de Gemengenautoritéiten 
d’Méiglechkeet, fir d’Realitéit vun der Inscriptioun nozepréifen. Den entspriechenden Artikel ass an 
der Fro zitéiert ginn. Dat Gesetz gesäit och Strofe vir, awer just fir de Fall, wou ee keng Deklaratioun 
oder eng verspéiten Deklaratioun mécht.   

Vü dass et kee Phenomeen vu falschen Deklaratioune schéngt ze ginn, gesäit d’Regierung am Moment 
kee Besoin, fir weider Kontrollméiglechkeeten ze schafen. Wa Situatioune festgestallt ginn, déi net am 
Aklang mat de Regelen iwwert d’Inscriptioun an de Populatiounsregëster sinn, kann d’Gemeng 
driwwer informéiert ginn. Doropshi kann d’Gemeng d’Inscriptioun iwwerpréifen, wann néideg mat 
Hëllef vun enger Policeenquête, wéi et am Artikel 22, Paragraphe 2 vum uewe genannte Gesetz 
virgesinn ass. 

